
 

 

Maanna sakkutuuiartut ilaqutaallu Nuummi orniguffigisamik 

psykologimik oqaloqateqarsinnaalerput 

Kalaallit Nunaanni sakkutuuiartut ilaqutaallu ikiorneqarnissaminnik pisariaqartitsigunik orniguffigisamik 

psykologimik (tarnip nakorsaanik) oqaloqateqarnissaminnut maannakkut attaveqalerput. Manna tikillugu 

psykologimit ikiorsiisarneq telemedicinimik iluarsiissut MedCom aqqutigalugu pisarsimavoq. 

 

 

Kalaallit Nunaanni sakkutuuiartunut iliuuserisaq maannakkut nukittorsarneqarpoq. Sakkutuuiartunummi 

ingerlatsivik Nuummi psykologimik suleqatigiinnissamik isumaqatigiissummik atsiuivoq, taannalu 

sakkutuuiartut ilaqutaasalu pisariaqartissagunikku oqaloqatigisinnaavaat. 

”Kalaallit Nunaanni sakkutuuiartunut taakkununnga ilaqutaannullu sapinngisamik pitsaanerpaamik 

iliuuserisap pilersinnissaanut iliuuserisariaqarparput, taamaalillutik akuerisaallutillu tapersersugaanerminnik 

misigisaqassammata. Taamatut ittutut nukittuumik kissaatigisaq aamma Savalimmiuni sakkutuuiartunut 

ilaqutaannullu pigaarput.” 

Taama oqarpoq Sakkutuuiartunut Ingerlatsivimmi pisortaq oberst Kim Simonsen, nammineq ukiormanna 

siusinnerusukkut Erfalasup Ulluani Kalaallit Nunaannut tikeraartoq. 

Tamatumuuna Kalaallit Nunaanni kommunimik, tassalu Kommuneqarfik Sermersuumik, 

suleqatigiinnissamut isumaqatigiissut siulleq atsiorpaa, kommunilu taanna tassaavoq sakkutuuiartut 

kalaallit amerlanerpaat nassaarineqarsinnaaffiat. 



 

 

”Kalaallit Nunaanni sakkutuuiartunut tamanut ilaqutaannullu iliuuserisamut tapersersuinermullu assut 

qujaniarpunga. Tamanna Kalaallit Nunaanni najuunnermik nukittunermik, sumiiffikkaanerusumillu 

akilernissaa kissaatigaarput,” Kim Simonsen oqarpoq. 

Suleqatigiinnikkut ilutsit taakku nutaat tassaapput ulloq 7. november 2024-mit Illersornissamut 

isumaqatigiissutip 2024-2033-p ataani Sakkutuuiartunut iliuuserisamik ineriartortitsinissaq pillugu 

Isumaqatigiissummi suliniummit ”Savalimmiuni aamma Kalaallit Nunaanni sakkutuuiartunut iliuuserisat 

nukittorsakkat”-mit inernerisat. 

Ulloq unnuarlu qaqugukkulluunniit sianerit 

Manna tikillugu Kalaallit Nunaanni sakkutuuiartut, taakkulu ilaqutaat telemedicinimi iluarsiissut MedCom 

aqqutigalugu Sakkutuuiartunut Ingerlatsivimmit psykologimik oqaloqateqarsinnaapput, tamannalu 

qarasaasiaq aqqutigalugu katsorsaanermik pissarsinissamut periarfissaasimavoq. 

MedCom aqqutigalugu qarasaasiakkut Sakkutuuiartunut Ingerlatsivimmi psykologit arlaannik 

oqaloqateqarnissamut periarfissaqartuassaaq, tassalu tamanna piumaneqassappat – maannakkulli aamma 

Nuummi orniguffigisamik psykologimik oqaloqateqartoqarsinnaalerpoq. 

Illit, imaluunniit ilaquttatit, Nuummi psykologi Karl Chemnitz oqaloqatigerusullugu kissaateqaruit 

Sakkutuuiartunut Ingerlatsiviup ulloq unnuarlu oqarasuaataanut Kalaallit Nunaanni normumut +299 5882 

304-mut sianissaatit. Oqarasuaat nal. akunnerini tamani ammavoq – ukioq kaajallallugu. 

Tassuunakkut siullertut Sakkutuuiartunut Ingerlatsiviup suleqataasa arlaat oqaloqatigissavatit. Taassuma 

ikiuinermut tapersersuinermullu periarfissat assigiinngitsut pillugit oqaloqatigissavaatit. 

Psykologip Karl Chemnitzip najugaqarfigaa Aqqusinersuaq 25, 3900 Nuuk. Karl Chemnitzip nittartagaa linkip 

uuma toorneratigut nassaarisinnaavat: her. 

https://psykologinuuk.gl/


 

 

 


